LINDI (REGION) ASSOCIATION OF NON GOVERNMENTAL ORGANIZATIONS (LANGO)

USHUHUDA WA MAFANIKIO YA UTEKELEZAJI WA MRADI

ROBO YA KWANZA; SEPTEMBA - NOVEMBA 2011
1.0. UTANGULIZI

Mradi huu wa “Kujenga Uwezo wa Jamii wa Kufuatilia Matumizi ya Fedha na Raslimali za Mfuko wa Barabara za Serikali za Mitaa Mkoani Lindi” unatekelezwa na Mtandao wa Mashirika Yasiyo ya Kiserikali Mkoa wa Lindi (LANGO) kwa kipindi cha miezi  Tisa kuanzia Julai 2011 hadi Machi, 2012. Kimsingi, mradi huu unatekelezwa kwa ufadhili wa taasisi ya The Foundation for Civil Society ya Dar Es Salaam wenye jumla ya gharama ya fedha za Kitanzania zipatazo; Milioni Arobaini na Nne Mia Nane Sabini na Nane Elfu (TSZ: 44, 878, 000/=) tu.
Walengwa wa msingi wa Mradi huu ni pamoja na wawakilishi wa Asasi za Kiraia (AZAKi/AZISE), Viongozi wa Mashirika ya Dini na Waandishi wa Habari kwa upande mmoja. Kwa upande wa pili ni Mamlaka za Serikali za Mitaa ambazo huwakilishwa na Watendaji wa Serikali za Mitaa na Viongozi (Madiwani). Eneo la utekelezaji wa mradi ni katika wilaya 5 za Mkoa wa Lindi ambazo hujumuisha Halmashauri 5 za Wilaya za; Kilwa, Liwale, Nachingwea, Ruangwa na Lindi na Halmashauri ya Manispaa ya Lindi.
2.0. UTEKELEZAJI WA SHUGHULI ZA MRADI

Mradi kufikia sasa, umetekelezwa kwa robo ya kwanza  kati ya Septemba hadi Novemba 2011. Katika kipindi hiki shughuli kuu nne (4) za msingi zimetekelezwa kwenye Halmashauri 6 za Manispaa na Wilaya za Mkoa wa Lindi. Aidha, utekelezaji wa shughuli umefanyika kwa kushirikisha walengwa/wadau wa mradi toka wilaya/halmashauri husika. Shughuli zilizotekelezwa katika robo hii ni pamoja na :-
· Kufanya vikao 6 na Viongozi (Madiwani) na Watendaji wa Halmashauri 6 za Wilaya/Manispaa za Mkoa wa Lindi  kuelezea malengo ya mradi wa Ufuatiliaji wa Matumizi ya Fedha na Raslimali za Umma (PETS) katika Sekta ya Barabara za Serikali za Mitaa ifikapo Juni, 2012. 

· Kuendesha mafunzo ya siku 3 kwa wawakilishi wa AZAKi, Viongozi wa Dini, Madiwani na Watendaji wa Mamlaka za Serikali za Mitaa toka Halmashauri 6 za Wilaya/Manispaa za Mkoa wa Lindi kuhusu Ufuatiliaji wa Matumizi ya Fedha na Raslimali za Umma (PETS) katika sekta ya barabara za Serikali za Mitaa ifikapo Juni, 2012.
· Kuchapisha na kusambaza Mabango 500, Kalenda 582 na Fulana (T-Shirts) 200 vyenye ujumbe wa kuhamasisha jamii kufanya ufuatiliaji wa matumizi ya fedha na raslimali za umma (PETS) za sekta ya barabara za Serikali za Mitaa.

· Kutembelea walengwa/wadau wa mradi katika Halmashauri 6 za wilaya/manispaa za Mkoa wa Lindi kufanya ufuatiliaji na tathmini ya maendeleo ya utekelezaji wa shughuli za mradi.
· Kufanya ununuzi wa vifaa na mahitaji ya kiutawala na uendeshaji wa mradi.

Aidha, mradi huu unalenga zaidi kujenga uwezo wa jamii kimaarifa na staid za kufanya Ufuatiliaji wa Matumizi ya Fedha na Raslimali za Umma (PETS) katika sekta ya barabara zilizopo chini ya Mamlaka za Serikali za Mitaa kupitia Mfuko wa Fedha za Barabara (Road Fund). Kimsingi, maarifa na staid hizo zinaweza pia kutumka katika kufanya ufuatiliaji wa matumizi ya fedha na raslimali za umma (PETS) katika sekta nyinginezo kama vile; Elimu, Maji, Afya n.k. Kwa kufanya hivyo itawezesha na kusaidia jamii kuweza kufuatilia utekelezaji wa mipango na bajeti za maendeleo ulivyofanyika na kupima kiwango cha ubora ulivyozingatiwa na ufanisi uliofikiwa.

3.0. MAFANIKIO YALIYOPATIKANA/KUFIKIWA
Katika utekelezaji wa shughuli za mradi katika robo ya pili ya mwaka wa pili, baadhi ya mafanikio ya msingi yaliyofikiwa na kupatikana ni pamoja na:-

· Vikao 6  na Watendaji na Madiwani wapatao 40 vya kuelezea malengo ya mradi vimefanyika katika Halmashauri 6 za Wilaya/Manispaa za Mkoa wa Lindi.
· Kufanyika kwa mafunzo ya siku 3 ya kujenga uwezo wa jamii katika kufuatilia matumizi ya fedha na raslimali za umma (PETS) na kushirikisha wawakilishi wa AZAKi, Madiwani na Waandishi wa Habari wapatao 30 kutoka Halmashauri 6 za Wilaya/Manispaa za Mkoa wa Lindi. 
· Kuchapishwa na kusambazwa kwa Mabango 500, Kalenda 582 na Fulana (T-Shirts) 200 vyenye ujumbe wa kuhamasisha jamii kufanya ufuatiliaji wa matumizi ya fedha na raslimali za umma (PETS) za sekta ya barabara za Serikali za Mitaa katika Halmashauri 6 za wilaya/manispaa za Mkoa wa Lindi.

· Kufanyika kwa ufuatiliaji shirikishi wadau/walengwa wa mradi katika Halmashauri 6 za wilaya/manispaa za mkoa wa Lindi ili kupata taarifa za maendeleo ya utekelezaji wa mradi.

· Kupatikana kwa vifaa na vitendea kazi bora na vya kisasa na kuboreka kwa utendaji kazi wa asasi ya LANGO.
Aidha, jambo la kujivunia na la kuleta faraja kubwa ni kwamba wanakamati wa Ufuatiliaji wa Matumizi ya Fedha na raslimali za umma (PETS) wa kila wilaya/halmashauri wameonesha hamu na shauku kubwa ya kukusanya taarifa, kuchambua, kuandaa rasimu ya ripoti za mrejesho na hatimaye kutoa matokeo ya yale yaliyobainika katika kufanya ufuatiliaji huo katika sekta ya barabara zilizopo chini ya Serikali za Mitaa Mkoani Lindi. 
4.0. HITIMISHO.

Kimsingi, ufuatiliaji wa matumizi ya fedha na raslimali za umma (PETS) ni dhana muhimu sana katika kuchochea Uwazi, Uwajibikaji na nidhamu ya matumizi sahihi ya fedha na raslimali za umma zinazotengwa na Serikali na Washirika wa Maendeleo katika kuboresha utoaji na upatikanaji wa huduma mbalimbali za kijamii katika Mamlaka za Serikali za Mitaa. LANGO ikiwa asasi yenye dhamana ya kuunganisha na kujenga uwezo wa Mitandao ya Asasi na asasi moja moja katika Mkoa wa Lindi, itajitahidi na kuhakikisha kwamba AZAKi, Wanajamii na wadau tofauti wa maendeleo wanajengewa uwezo na kuwezeshwa kushiriki kikamilifu katika michakato mbalimbali ya maendeleo katika ngazi tofauti za Vijiji, Kata, Wilaya na Mkoa. 
Kwa kufanya hivyo, itasaidia na kuwezesha kuongezeka. kuimarika na kuboreka uwazi, uwajibikaji katika upangaji, utekelezaji na usimamizi shirikishi wa miradi na shughuli za maendeleo kwa wananchi. Pia wananchi kutambua haki na kutekeleza kikamilifu wajibu wao wa kushiriki katika michakato ya maendeleo katika ngazi tofauti.
